
Bħal qronfla li titbissem 

Bil-fwieħa ġewwa l-ġnien, 

U bħal għasfura hienja 

Tittajjar fil-ħolqien ... 

Bħal ċagħqa li titħarrek 

Mal-bewsa tal-mewġiet, 

Bħal werqa li titbandal 

Maż-żifna tal-fewġiet ... 

Bħal xemgħa bajda tixgħel 

Fis-skiet sewdien tal-Iej; 

Bħal kewkba tleqq u tteptep 

Minn bejn is-sħab għaddej ... 

Bħal ġawhra f'nofs ħannieqa 

Li ż-żmien ma jobroxhiex, 

Bħal għodwa tar-rebbiegħa 

Li x-xitwa ma tmisshiex ... 

14 Leħen il-Malti 

Hekk inti kbirt ġo qalbi 

Biex ma tixjieħli qatt! 

Hekk inti, għaliex bħalek 

M'hemm ħadd, u ħadd, u ħadd! 


